
INGURUMENEKO ZUZENDARI NAGUSIAREN EBAZPENA, ZEINAREN
BIDEZ ERREFERENTZIAKO AGIRIA EMATEN DEN ABALTZISKETAKO
HIRI ANTOLAKETAKO PLAN OROKORRAREN INGURUMEN
ERAGINAREN BATERAKO EBALUAZIOA EGITEKO

1. AURREKARIAK

Ingurumen eraginaren baterako ebaluazio prozed ura nahitaez bete behar da lur eremu
hiritarrezinari eragiten dioten hiri antolaketako plan orokorretan eta haien aldaketetan,
1998ko otsailaren 27ko 3/98 Legeak, EAEko ingurumena babesteari buruzkoak, 41.
artikuluan, eta 2003ko uztailaren 22ko 183/03 Dekr etuak, ingurumen eraginaren
baterako ebaluazio prozedura arautzeari buruzkoak, 3. artikuluan xedatutakoaren
arabera. Dekretu horrek 6. artikuluan ezartzen duenez, prozedura hori bete behar duen
planen bat garatzeko asmoa dutenek ingurumen eraginari buruzko  azterketak izan
behar duen informazioaren hedapenari eta zehaztasun mailari buruz galdetu ahal
izango diote dagokion ingurumen organoari, ingurumenaren gaineko eraginaren
baterako ebaluazio azterketa egin ahal izateko.

Era berean, hiri antolaketako plan orokorrak 2006ko apirilaren 28ko 9/06 Legearen
aplikazio eremuaren barruan sartzen dira. Lege hori plan eta programa jakin batzuek
ingurumenean duten eragina ebaluatzeari buruzkoa da, eta 9. artikuluan ezartzen
duenez, ingurumeneko organoak erabakiko ditu ingurumen iraunkortasunari buruzko
txostenaren hedapena eta zehaztasun maila, erasandako herri administrazioak eta
interesatutako jendea identifikatu eta kontsultatu ondoren, erreferentziako agiri bat
eginez. Agiri horrek, gainera, barruan sartu behar ditu  ingurumeneko helburuen
ingurumen irizpide estrategikoak eta adierazleak, baita kasuan -kasuan aplikagarriak
diren iraunkortasun printzipioak ere.

2008ko ekainaren 6an Abaltzisketako Udalak Garapen Iraunkorreko Departamentuari
jakinarazi zion udalerriko Hiri Antolaketako Plan Orokorra idazteko prozesuari ekiteko
asmoa zuela, eta kontsulta egin dio ingurumen eraginaren baterako ebaluazio
prozedura arautzeari buruzko 2003ko uztailaren 22ko 183/03 Dekretu ko 6. artikuluan
aurreikusi bezala.

Abaltzisketa udalerriko Hiri Antolaketako Plan Orokorra behin betiko onartzeko
eskumen nagusia Gipuzkoako Foru Aldundiari dagokio; beraz, 1998ko otsailaren 27ko
3/98 Legeak 44. artikuluan dioena betez, eta 2008ko maiatzaren 20ko 36/08 Foru
Dekretuak, Garapen Iraunkorreko Dep artamentuaren egitura organiko eta funtzionalari
buruzkoak, 11.2.1. c) artikuluan ezarritakoaren arabera, Ingurumen Zuzendaritza
Nagusiari dagokio, planen eta programen ingurumen eraginaren baterako ebaluazioan
kontuan hartu behar diren alderdiei buruzko e bazpenak ematea.

Eskaera jaso duelarik, erasandako administrazioak eta interesatutako jendea
identifikatu eta kontsultatzeko izapidea hasi du Ingurumen Zuzendaritza Nagusiak, hala
aurreikusten baitu 9. artikuluan 2006ko apirilaren 28ko 9/06 Legeak, plan eta programa
jakin batzuek ingurumenean duten eragina ebaluatzeari buruzkoak.

Txosten hau plan eta programa jakin batzuek ingurumenean duten eragina
ebaluatzeari buruzko 2006ko apirilaren 28ko 9/06 Legeak 9. artikuluan aurreikusitako

erreferentziako dokumentua da, eta ingurumen eraginaren baterako ebaluazio
prozedura arautzeari buruzko 2003ko uztailaren 22ko 183/03 Dekretuak aurreikusitako
kontsulta izapideari erantzuten dio.

Planaren sustatzaileak ez du inolako informaziorik ematen Abaltzisketako HAPOk
izango dituen edukiei, irizpideei edo irtenbideei buruz. Hortaz, txosten honek gogoeta
orokor batzuk bakarrik egiten ditu HAPO bat idazterakoan kontuan hartu behar diren
ingurumen irizpideen eta iraunkortasun printzipioen inguruan, eta IEBE azter ketaren
gutxieneko edukia ezartzen du, oinarritzat hartuta Zuzendaritza Nagusi honetan
dagoen informazio bibliografiko eta kartografikoa, eta kontsultatutako administrazioek
eta erakundeek emandako informazioa.

2. EGINDAKO KONTSULTAK

Zenbait plan eta programak ingurum enean duten eraginaren ebaluazioari buruzko
2006ko apirilaren 28ko 9/06 Legearen 9. artikuluan aurreikusitakoaren arabera,
administrazio eta erakunde hauek identifikatu eta kontsultatu dira:

 Gipuzkoako Foru Aldundiko Mendietako eta Natura Inguruneko Zuzen daritza
Nagusia.

 Gipuzkoako Foru Aldundiko Nekazaritzako eta Landa Garapeneko
Zuzendaritza Nagusia.

 Gipuzkoako Foru Aldundiko Kultura Zuzendaritza Nagusia.
 Gipuzkoako Foru Aldundiko Mugikortasuneko eta Lurralde Antolaketako

Departamentua.
 Gipuzkoako Foru Aldundiko Bide Azpiegitura Departamentuko Kudeaketa eta

Plangintza Zuzendaritza Nagusia.
 Gipuzkoako Foru Aldundiko Obra Hidraulikoetako Zuzendaritza.
 Eusko Jaurlaritzako bioaniztasuna eta partaidetzako zuzendaritza.
 Eusko Jaurlaritzako Ingurumen Kalitatear en Zuzendaritza.
 Eusko Jaurlaritzako Kultura Ondarearen Zuzendaritza .
 Uraren Euskal Agentzia.
 Eusko Jaurlaritzako Osasun Publikorako Zuzendaritza .
 Eusko Jaurlaritzako Garraio Azpiegituretako Zuzendaritza .
 Eusko Jaurlaritzako Lurralde Antolamenduko Zuzendar itza.
 Eusko Jaurlaritzako Ingurumen Plangintza, Ebaluazio eta Kontroleko

Zuzendaritza.
 Eusko Jaurlaritzako Larrialdietako Zuzendaritza .
 IHOBE.
 Amezketako Udala.
 Orendaingo Udala.
 Gaintzako Udala.
 Zaldibiako Udala.
 Ernio-Aralar Mankomunitatea.
 Tolomendi.
 Tolosa Garatzen.
 ENBA (Euskal Herriko Nekazarien Elkartasuna).
 EHNE (Euskal Nekazarien Batasuna).
 Gipuzkoako Ur Kontsortzioa.
 Aranzadi Zientzia Elkartea.

 Eguzki talde ekologista.
 Ekologistak Martxan talde ekologista .

Eusko Jaurlaritzako Osasun sailaren eta Larrialdietako Zuzendaritzaren erantzunak
jaso dira eta erantzun horien kopiak erantsi zaizkio txosten honi.

Eusko Jaurlaritzako Osasun Sailak irizten du  bidali zaion informazioa ez dela
nahikoa, ezta aurretiazko kontsulta faserako ere .

Larrialdietako Zuzendaritzak Abaltzisketako HAPO idazterakoan kontuan hartu behar
diren alderdiak direla eta, arriskuei dagokienez  adierazpenak hauek egin ditu:

 Uholde arriskuak:  lur eremuaren erabilera irizpideak ematen ditu uholde
arriskuaren mailaren arabera. Era berean, 1996ko otsaileko Arriskuaren Mapa
Zuzentzailearen arabera, udalerriko prezipitazioaren isomaximak eguneko 250 eta
350 mm artean daude 500 urteko itzulera aldirako. Hori kontuan  hartu beharko da
drainadura lanak diseinatzeko garaian.

 Oihanean suteak izateko arriskuak: Udalerriko landaredi mapa eta Baso erregaien
ereduaren araberako arriskuak konbinatuz, udalerrian izan daitezkeen sute
arriskuez osatutako planoa erantsi du.

Erreferentziako dokumentu hau igorri ondoren erantzunik jasotzen bada,
Abaltzisketako Udalari bidali behar zaio, lehenbailehen, IEBE azterketa egiterakoan
kontuan hartua izan dadin.

3. IEBE AZTERKETAREN EDUKIA ETA IRISMENA

IEBE azterketaren edukia ingurumen eraginaren baterako ebaluazio prozedura
arautzeari buruzko 2003ko uzta ilaren 22ko 183/03 Dekretuaren eranskinean ezartzen
da. Era berean, IEBE azterketak informazio hau eduki beharko du: plan eta programa
jakin batzuek ingurumenean duten eragina ebaluatzeari buruzko 2006ko apirilaren
28ko 9/06 Legeak I. eranskinean iraunkor tasun txostenetarako ezartzen duena.

Hortaz, arau horiek eskatutako edukiak eman beharko ditu Abaltzisketako HAPOren
ingurumen eraginaren baterako ebaluazio azterketak, eskema hau gauzatuz:

3.1.– Planaren helburu estrategikoak eta helburu horiek lortze ko aintzat
hartutako hautabideak azaltzea.
Ingurumen eraginaren baterako ebaluazio azterketak  Hiri Antolaketako Plan Orokor
berriaren irizpide eta helburu zehatzak azaldu behar ditu  puntu honetan, bai orokorrak
bai ingurumenari hertsiki dagozkionak, eta az tertu behar du ea ongi egokitzen zaizkien
iraunkortasunerako eta ingurumena babestu eta hobetzeko irizpide edo helburu
orokorrei, hau da, erreferentziako dokumentu honetako 4. eta 6. ataletan aipatutakoei.

Hautabideen azalpenari, haien azterketari eta haie tako bakoitzaren barruan eraginak
izan ditzaketen jarduketen identifikazioari dagokienez, ingurumen eraginaren baterako
ebaluazio azterketak hauxe baino ez du egingo oraingoz , txosten honetako 3.4 atalean
zehaztutakoaren arabera egin behar den azterketa xe heagoa baldintzatu gabe:
aurreko paragrafoan iruzkindutako helburuak lortzeko asmoz  Plan Orokorra

lantzerakoan kontuan hartu diren hautabideak labu rbilduta eta trinkotuta aurkeztea
(hala nola, bestelako kudeaketa jarduketak, kokapenekoak, erabileren eta ba liabideen
esleipenekoak, eta izan daitezkeen esku -hartzekoak, edota bestelako ekarpenak eta
banaketa espazialak, helburu horien arabera).

3.2.– Beste plan edo programa batzuekiko elkarreraginen azterketa.
Eremu horri eragiten dieten planak eta programak identifikatuko dira edo HAPOk
antolatutako alderdiak, eta HAPOren bateragarritasuna aztertu eta justifikatuko da plan
eta programa horiekin. Gutxienez honako hauek hartu beharko dira kontuan:

– EAEko Lurralde Antolaketako Jarraibideak (LAJ).
– EAEko Ibai eta Erreka Ertzak Antolatzeko Alorreko Lurralde Plana.
– Nekazaritza-Basogintzako Alorreko Lurralde Plana (behin betiko onartzeko

dagoena).
– Kultura Ondarearen Alorreko Lurralde Plana (Aurrerapena).
– EAEko Uholdeei Aurre Egiteko Plan Orokorra eta haren berrikuspe neko

dokumentuak.
– EAEko Landa Garapen Iraunkorrerako 2000 -2006 Plana.
– 1994-2030eko Euskadiko Baso Plangintza.
– Tolosaldea Jardute Eremuko Lurraldearen Zatiko Plana (Aurrerapena)
– Aralarreko eremua parke naturaltzat jotzen duen 168/1994 Dekretua ,

169/1994 Dekretua, Aralar inguruko Baliabide Naturalen Antolamendu Plana
onesten duena eta 146/2004 dekretua Antolamendu Plan hori aldatzen du ena.

–  Pirinioetako muturluzea kudeatzeko  plana onartzen duen 2004ko maiatzaren
12ko Foru Agindua.

– Espezie Mehatxatuen Euskal Katalogoaren barruan sartutako fauna eta flora
espezieetako populazioen banaketa areak.

– EAEko korridore ekologikoen sarea.
– EAEko Paisaia Berezien eta Apartekoen Katalogoa .
– EAEko Garapen Iraunkorraren Ingurumen Estrategia (2002 -2020). EAEko

Ingurumen Programa Orokorra (2007-2010).
– Klima Aldaketaren Aurkako Euskal Plana 2008 -2012.
– Gipuzkoako uraren erabilera iraunkorrari buruzko jarraibideak.
– Gipuzkoako Bizikleta Bideen Lurraldeko Alorreko Plana (Aurrerapena)
– Gipuzkoako Hiri Hondakinen Azpiegiturei buruzko Lurralde Alorreko Plana

(Aurrerapena).
– Euskadi Energia Politika 2010 .

3.3.– Planaren eraginpeko eremua aztertu, diagnostikatu eta baloratzea.
Udalerriaren ingurumen ezaugarrien azalpena egin behar da, baita ere HAPOk
zuzenean edo zeharka eraginda gerta daitezkeen ingurumen -osagaien artapen
egoerarena, eta 183/2003 Dekretuaren edukiak garatu, hau da, ingurumen
eraginaren baterako ebaluazio prozedura arautzeari buruzko 200 3ko uztailaren
22ko 183/03 Dekretuak eranskineko 3. atalean ezarritakoak. Udalerri osoak
hartzen duen eremua izango da aztergai. Eskala egokian egindako kartografia
eduki beharko du baterako ebaluazio azterketak, gutxienez alderdi hauek hartuta:

 Geologia, interes ekologikoa duten eremuak barne.

 Landaredia. Udalerrian dauden landare formazioak azalduko dira. Landare
espezie katalogatuak edo interesekoak eta interes komunitarioko habitatak
kokatzeko moduko puntuak edo laukiak identifikatu behar dira .



5

 Gune babestuak eta interes naturaleko beste zenbait eremu. Babestutako
eremuak adieraziko dira, besteak beste, Aralarreko Parke Natura eta interes
komunitarioko lekua eta Pirinioetako muturluzea kudeatzeko planak eragindako
erreka. Era berean, udalerrian dauden EAEko korridore ekologikoen sarearen
elemetuak grafiatuko dira.

 Maila agrologikoak. Balio agrologiko altuko lurrak identifikatuko dira eta baita
nekazaritza ustiapen estrategikoak dauden areak  ere .

 Kutsatuta egon daitezkeen lurzoruak, edota lurzorua k utsa dezaketen jarduerak
dituztenak. Lurzorua kutsa dezaketen jardueren eta instalazioei buruz IHOBEk
egindako inbentarioan dauden eremuak azalduko dira eta baita, inbentarioan
egon ez arren, edozein jarduera garatzeko erabili izan den beste edozein
euskarri ere (lurraren kutsadura prebenitu eta zuzentzeko 1/2005 Legeko
eranskinetan eta lurra kutsa dezaketen jardueren zerrenda eta lur kutsatuak
izendatzeko estandarrak ezartzen dituen 9/2005 Errege Dekretuan
izendatutakoak izan behar dute jarduera horiek).

 Eremu degradatuak, hala nola, utzitako meategiak.

 Arrisku naturalak dituzten eremuak: Uholde arriskua, akuiferoen
kalteberatasuna, geotektonikoak (irristadurak, eta abar.)

 Udalerriko ibaiak eta errekak eta ur hartuneak,  bereziki biztanleentzat
bideratutakoak.

 Paisaia: ikusmen arroak, paisaia bereziak, eta abar.

 Ondare historiko artistikoa: monumentu megalitikoak, eta abar.

 Udalerrian azpiegiturek sortutako soinu mailak.

Era berean, lurren harrera gaitasunaren azterketa bat  ere gehituko da, HAPOn
aurreikusitakoetarako eta kontuan hartuko da, beste alderdi batzuen artean,
administrazio publikoak beharrezko diren ur baliabideen informazioari buruz,
eskaera berriei erantzuteko eta uraren jabari publikoa babesteko.

Era berean, identifikatu eta azaldu egin b ehar dira hiri-metabolismoa eta udalerriko
biztanleen bizi kalitatea baldintzatzen dituzten ingurumen eta gizarte eragileak, hala
nola, uraren zikloa, hondakinen ekoizpena eta kudeaketa, mugikortasunaren
askotariko alderdiak, etxebizitzaren beharra, ekonom ia jarduerak, eta abar.

3.4.– Teknikoki arrazoizkoak diren aukerei buruzko ingurumen azterketa.
Hartutako erabakiaren justifikazioa.
Planaren helburuak lortzeko aintzakotzat hartzen diren hautabideak ingurumenaren
ikuspegitik aztertu behar dira, eta nahit aez sartu behar da 0 hautabidea edo
egungo plangintza mantentzekoa.

HAPO idazterakoan kontuan hartzen diren hautabideen azterketa konparatiboa
egin behar da, oinarritzat hartuta haien eragin nagusiak, hau da, aurreko atalean
azaldutako ingurunearen osagaie tatik modu esanguratsuagoan eta
bereizgarriagoan erasandakoen gainean sortzen dituztenak.

Azkenik, arrazoitu egin behar dira behin betiko hartzen diren proposamenak
(zenbateraino egokitzen zaizkien aldez aurretik aztertutako kopuruei eta neurriei,
behar hauek direla eta: etxebizitzak, industriak, dotazioak, azpiegitura eta
zerbitzuak, eta abar), alderdi hauek kontuan hartuta: zenbaterainoko lotura eta

doikuntza duten ingurumen kalitate orokorrarekiko eta lurralde antolaketa nahiz
horren harrera gaitasunarekiko; eta nolako koherentzia duten txosten honetako 4.
eta 6. ataletan ezarritako iraunkortasuneko eta ingurumena babesteko irizpide eta
helburu orokorrekiko.

3.5.– HAPOko jarduketen eraginak identifikatu eta baloratzea.
Identifikatu eta baloratu egin behar dira HAPOko jarduerek ingurunearen osagaien
gainean dituzten ingurumen eraginak. Identifikatze eta baloratze hori ez da
mugatuko antolatutako eremuaren eraldaketa fisikoak zuzenean izandako
eraginetara (esate baterako, hiritartzea dela -eta, zorua artifizializatzea). Aitzitik,
honelako eraginak ere hartuko ditu:

 Proposatutako antolaketak ingurumenean zeharka izandako eraginak (esate
baterako, etxebizitza gehiago edo ekonomia jarduera gehiago direla eta,
hondakin ur gehiago sortzea).

 Erabilerak eta jarduerak arautzearen ondorioz izandako eraginak (esate
baterako, abeletxeak jartzean usain txarrek eragozpenak sortzea, halako
jarduerak jartzeko baimena zona jakin baterako bakarrik ematen baitu
HAPOk).

Bereziki baloratu behar da zer -nolako eragina izango duen antolaketak, alderdi
hauek kontuan hartuta:

 Hiri barruko eta hiri arteko mugikortasuna

 Lurzoruaren artifizializatzea.

 Baliabideen kontsumoaren gehikuntza (ura eta energia).

 Gai kutsatzaileen isurketaren eta hondakinen sorreraren gehikuntza.

 Zaratak herritarrengan duen eragina.

 Udalerriko ibai-erreken kalitatea.

 Habitat eta espezie urriak edota interesekoak

 Balore agrologiko altuko lurrak identifikatuko dira eta baita ere nekazaritza
ustiapen estrategikoak dauden areak.

 Paisaia.

 Monumentu eta arkeologia ondarea.

Iragarri eta identifikatze aldera, 183/2003 Dekretuaren eranskineko 5.2.2. atalean
zehaztutakoaren arabera egituratu ahal izango dira ingurumen eraginak.

Identifikatutako ingurumen eragin bakoitzaren ezaugarriak zehaztu eta tamainan nahiz
intentsitatean baloratzeko garaian, ingurumen eraginaren ebaluazioari buruzko 1988ko
irailaren 30eko 1131/88 Errege Dekretuaren I. eranskinean agertzen den terminologia
erabili beharko da. Horretarako, lehenbizi, kaltea egoki deskribatuko duten adierazleak
definitu behar dira (adierazgarriak, garrantzitsuak, baztertzaileak, kuantifikagarriak eta
identifikaerrazak), eta, ingurumen kalitatearen helburuak xedetzat hartuta, eraginari

dagozkion gutxieneko muga onargarriak finkatu behar dira, indarrean dagoen legeria
erreferentziatzat hartuta, baita kasuan kasuko organo eskudunen jarraibideak ere .

3.6.– Neurri babesle, zuzentzaile eta konpentsatzaileen proposamena.
Hartu beharreko neurri babesle, zuzentzaile eta konpentsatzaileak hartuko dira,
HAPOn aurreikusitako jarduketa arauen ondorioz ingurumenean izan daitezkeen
eraginak murrizteko edo orekatzeko 183/2003 Dekretuaren eranskineko 6. atalak
dioenaren arabera. Irizpide eta baldintza horiek HAPOko ordenantzan jaso beharko
dira. Lanak egin bitartean ingurumenaren gainean ahalik eta eraginik txikiena izateko
neurriak ere jaso beharko dira.

Behin-behineko onarpen agiriak jasotzen duen jarduketa eta zehaztapen bakoitzerako
(sistema orokorrak, lurzoru hiritar, hiritargarri eta hiritarrezinei buruzko alorrak, areak
edo unitateak, eta abar), neurri zuzentzaileak jaso beharko ditu HAPOk , dela zuzenean
dela garapen plangintzan haiek aintzat hartzea berariaz aipatuta (plan bereziak,
alorreko planak, hiritartze proiektuak, etab.). Besteak beste, honako helburuak izango
ditu:

 Eraginik esanguratsuenen gertagarritasuna murriztea (183/2003 Dekretuaren
Eranskineko 6.3.1 puntua)

Honelako neurriak hartu behar dira:

 Intereseko landarediari eta faunari ez erasateko edo ahalik eta gutxiena
erasateko neurriak, baita espezie exotikoa k hedatzea saihestekoak ere.

 HAPOko jarduketek hondatutako edo erasandako aldeak pasaia aldetik
lehengoratzea.

 Arrisku geologikoak agertzen dituzten aldeak mugatzea.

 Eraikin berrietan ura eta kontsumo energetikoak aurrezteko sistemak ezartzea.

 Kutsatuta egon daitezkeen kokalekuetan lurzoru kutsatuei buruzko 1/2005
Legeak ezarritako jardunbideak betetzea.

 Soinuaren eragina kontuan hartzea (pantailak, zarataren aurkako antolaketa,
etab.), alde horretatik arazoak sor ditzaketen aldeetan. Hori dela eta, zarata
maila altuak badaude, eremuak hiritartzean kontuan hartu beharrekoa da
aukeran dela alorrean egin asmo diren eraikinak erabileren arabera antolatzea,
hartara, gutxiago erabiltzen direnek (industria, zerbitzuak) soinu -pantailarena
egin dezaten zaratarekiko sentiberagoak diren eraikinentzat (etxebizitzak,
eskola ekipamendua, osasun ekipamendua).

 Ur ibilguen naturaltasuna gordetzea edo lehengoratzea (uraren herri jabariaren
gainean eta ibai bazterreko landaretzaren gainean ahalik eta eraginik txikiena
izatea, ubideratze lanetan ingeniaritza biologikoko teknikak erabiltzea, eta
abar).

 Identifikatutako eta inbentariatutako elementuak eta haien b abes erregimena
jaso behar ditu hirigintza agiriak, bai kultura ondareko eraikin, multzo eta
elementuen katalogoan, bai haien hirigintza araudian.

 Lurzoruaren sailkapenari eta kalifikazioari buruzko neurriak (183/2003 Dekretuaren
eranskineko 6.3.2 puntua):

Ikus erreferentzia dokumentu honen 4. atala.

 Natura baliabide estrategikoak zaintzeko neurri babesleak (183/2003 Dekretuaren
eranskineko 6.3.3 puntua).

Besteak beste, honako hauek hartu beharko dira kontuan:

 Lurzorua gorde beharra, lurzoru hirita rrezina babestu eta zaintzeko, udalaren
lurzoru ondarearentzat garrantzi berezia duten lursailak atxikiz (erosketa,
lagapena, desjabetzapena).

 Ordenantzak egitea, lurzoru hiritarrezinean onargarriak diren jarduerak
kokatzeko eta garatzeko baldintzak ezartzearren.

 Udalerriko hondakin urak bildu eta tratatzeko sistema egoki bat ezartzea.
Zentzu horretan, landa eremuan ura araz teko sistema autonomoak eskatuko
dira, saneamendu sareari lotzea ezinezkoa denean.

 Ibai inguruak mugatzea eta babes egokia ematea, EAEko ibai eta erreka ertzak
antolatzeko Lurraldeko Alorreko Planari jarraituz.

 Eremuak babestea eta arauak ezartzea lurzoru hiritarrezinean gauzatuko diren
jardueretarako, betiere, udalerriko eta aldameneko udalerrietako konektibitate
biologikoa babesten delarik.

 Lurzoru hiritarrezinean paisaia aldetik interesa duten lekuak babesteko zonak
mugatzea. Paisaia aldetik interes handia duten proiektuetarako, oro har,
baimena emateko moduak direnean, lehengoratze programak gehitu beharko
dituzte, lizentzia jaso ahal izateko.


 Sustatzea hondatutako eremuen (harrobiak, zabortegia, hondakindegia, eta

abar.) egokitzea eta lehengoratzea.

 Hiritartze lanetan ahal dela mugatu egin behar dira urarekiko iragazkorrak ez

diren zoladura guneak, terrenoaren iragazpen naturala mantentzea komeni
baita. Oinezkoen guneetan eta ibilgailuen sarreretan euri urarentzako material
iragazkorrak erabiltzea proposatuko da.

 Ingurumen hiritarra hobetzeko neurriak ( 183/2003 Dekretuaren eranskineko 6.3.4
puntua):

 Eremuetako gune publikoetan eta eraikin berrietako gune komunetan kontsumo
gutxiko eta argi-kutsaduraren kontrako argi sistemak jarri ko dira.

 Eguzkiaren energia-eraginkortasuna hartuko da kontuan egin behar diren
eraikinen orientazioak zehazteko, eta, horrela, hobeak izan daitezen bai
energiaren erabilera (batez besteko tenperatura handiagoa, berogailuen
kontsumo txikiagoa, eta abar) bai eguzki argiaren aprobetxamendua
(elektrizitatearen kontsumo txikiagoa).

 Inguruaren ingurumen ezaugarriak kontuan hartuta, eta eraikinak inguruko
paisaiari egokitzeko eta ikusmen trabak saihesteko, udalerriko eraikuntza
tipologiarekin eta estetikarekin bat datozen erai kuntza baldintzak zehaztuko
dira (materialak, koloreak, morfologia, altuerak, bolumenak, eta  abar).

 Eraikinetako fatxaden tratamendua desberdina izatea komeni da,
orientazioaren arabera: iparraldekoa itxiagoa eta isolatzaileagoa, eta
hegoaldekoa irekiagoa eta beira gehiagoz hornitua.

 Eraikuntzan erabiliko diren materialak ahal den isolamendu termikorik handiena
izango dute eta, halaber, ahal den iraunkorrenak eta gutxien kutsatzen dutenak
izango dira.

 Eraikinetako barne antolamenduan, gehien erabiliko d iren tokietan eguzkia eta
argi naturala ahal den guztia aprobetxatzeko moduko espazio banaketa egingo
da. Hala badagokio, barne antolamendu horrek ere kontuan izan behar du
zaratarekin egon daitezkeen arazoak; horregatik, zaratarekiko sentikortasun
handiena duten guneak (logelak, egongelak, eta abar ) zarata sortzen duten
fokuetatik ahal den urrunen jarri behar dira.

 Eraikuntza Kode Teknikoaren arabera, eguzki atzitzaileak eta metagailuak
ezarriko dira ur beroaren edota berokuntzaren banaketarako, eta ura
aurrezteko sistemak jarri ote daitezkeen aztertuko da.

 Gai hauek hartuko dituen udal ordenantza bat prestatzea aurreikusiko da:
energia berriztagarriak, zarata, eta abar.

 Irisgarritasun eta mugikortasun planak idatziko dira.

 Hiri hondakinen gaikako bilketarako gune egokiak aurreikusiko dira.

 Neurri konpentsatzaileak (183/2003 Dekretuaren Eranskineko 6.3.5 puntua):

 Gaur egun iragazgaitzak diren azalerak naturalizatzea, hiritartu bitartean
azalera iragazgaitzak sortzea konpentsatzeko.

 Ubideen ibilgu tarteak naturalizatzea, ubideen bideratze edo aldatze lanak
konpentsatzeko.

 Lehengoratzeko neurriak hondatutako guneetan, HAPOren ondorio diren
jarduketek intereseko habitatetan duten eragina konpentsatzeko.

 Korridore biologikoak sortzea, azpiegitura linealak egi teak sortzen duen zatiketa
konpentsatzeko.

3.7.– Planaren eraginak ikuskatzeko programa.
HAPOren aldaketan proposatutako jarduketei dagokienez, helburua ingurumenaren
kalitatea babestuko dela bermatzea da , eta, era berean, ingurumen eraginaren
baterako ebaluazio azterketan proposatutako neurri zuzentzaileak eta
konpentsatzaileak betetzea.

Horretarako, jarraipena egin behar zaien ingurumeneko sistemak, alderdiak edo
aldagaiak identifikatu, eta jarraipenaren adierazleak eta metodologia finkatu behar dira

(datuak hartzeko estrategiak, muga edo erreferentzia mailak, maiztasuna, langileak,
aurrekontua, aldian aldiko txostenak, eta abar).

Ezarritako adierazleak egokitu egin beharko dira, jarraipena egiteko beharko diren
datuak benetan hartzeko modukoak izan dait ezen.

3.8.– Laburpen–dokumentua
183/2003 Dekretuko eranskinaren 8. atalean xedatutakoaren arabera, laburpen bat
idatzi beharko da, informazio zehatza eta jendeak ondo ulertzeko modukoa emango
duena, aurreko puntu guztietan bildutako informazioaren berr i emateko. Dokumentazio
grafikoa eranstea ere gomendatzen da, jendaurrean ikusgai jartzen denerako.

3.9.- Neurri eta hautabide babesle, zuzentzaile eta konpentsatzaileen
bideragarritasun ekonomikoari buruzko txostena.

Bideragarritasun ekonomikoari buruzk o txosten bat idatzi behar da, alderdi hauek
kontuan hartuta: hautabideak eta Plan Orokorra ezartzeak sor litzakeen eragin
kaltegarriak prebenitu, murriztu edo arintzeko neurriak.

4. INGURUMEN IRIZPIDE ESTRATEGIKOAK

HAPO idaztean gogoan hartzen diren inguru men irizpideek bat etorri behar dute testu
hauetan ezarritakoekin: EAEko Garapen Iraunkorraren Ingurumen Estrategia (2002 -
2020), Euskal Autonomia Erkidegoko Ingurumeneko Esparru Programa (2007 -2010),
eta 2006ko ekainaren 30eko 2/06 Legea, Lurzoruari eta Hirigintzari buruzkoa. Era
berean, HAPOk udalak kudeatzeko garaian ezarritako helburu eta linea horiek
betetzen lagundu beharko du iraunkortasuna sustatzeko - Tokiko Agenda 21aren
esparruan, esaterako-.

Antolaketa iraunkorra lortzeko erabili behar diren ho nako irizpideak ere kontuan hartu
beharko dira, Garapen Iraunkorraren Euskal Estrategiak eta garapen agiri batzuek
bermatuta.

 Gune hiritar trinkoak eta askotarikoak lehenestea, alegia, dentsitate erdia -
handia dutenak, eta harremanen nahiz sormenaren mesed egarri diren
erabileren nahasketa eta konplexutasun ona dutenak, eta saihestea dentsitate
txikia-oso txikia duten etxebizitza eta industria garapen berriak, baita etxe
isolatuak eta atxikiak ere, zeren eta energia eta material asko kontsumitzen
dituen eredu hiritar barreiatu eta lausotu bat sendotzen baitute, lurzoru.

 Gaur egun dauden hiri-ehunen optimizatze funtzionala eta birmoldatzea
sustatzea, haiek birgaituta, berregituratuta edo zaharberrituta, baita bazterreko
guneak lehengoratzea ere, lurzoruari n ahiz baliabideei ahalik eta etekinik
handiena ateratzeko eta hiriaren oroimen historikoa babesteko estrategia
gisara.

 Gune hiritar trinkotuak hiritik gertu eta egungo hiri -ehunean oinarrituta ezartzea
eta, hartara, garraio publikoaren, oinezkoen eta bizi kleten bidezko
mugikortasun iraunkorra ahalbidetzea, eta ahalik eta gehienen murriztea
azpiegitura berrien beharra (bideak) eta zerbitzuen beharra (hornidura,
saneamendua, elektrizitatea, gasa, telefonia, hondakin bilketa, eta abar).

 Garapen berriek ingurumenari ahalik eta gutxiena eragitea, hiritartu beharreko
alorren kokalekuak eta diseinuak hartzerakoan ahalik eta interferentziarik
txikiena egiten dutenak hartuta, dela arrisku naturalen mende dauden lekuekin
(uholde arriskuko areak eta malda handiko zo nak, ...), dela arrisku
teknologikoekin (sute arriskuak, jario arriskuak eta abar dituzten jarduerak),
dela intereseko habitat naturalekin, dela paisaiaren kalitateko zonekin,
dibertsitate biologikoa eta habitat naturalena mantentzeko moduan, hiri
garapenetik babestuz edota gune naturalak hiri ehunean txertatuz:

 Bigarren egoitza estentsiboaren eskaintza, eta, oro har, lurzoruaren
kontsumoan oinarritutako ereduak ahalik eta gutxiena sortzea. “Etxebizitza
hutsa” bete dadin sustatzea.

 Balantze honetan duen eragin kaltegarria murriztea: baliabideak (ura eta
materialak), bai eraikuntzak, oro har (eraikinak, egiturak, hiritartzea...) bai haien
funtzionamenduak eragindako hondakinak eta kutsatzaileak, zikloak ixtera
bideratuta.

 Hiriaren habitat gisako oinarrizko izaera indartzea, etxebizitza funtsezko
eskubide gisa bermatuz, kokapen, kopuru, irisgarritasun, kalitate eta prezio
baldintza egokietan.

 Lurzoru hiritarrezinaren antolaketa egokia ezartzea Lurraldearen Antolaketa
Jarraibideak ezarritako antolaketa kat egorien bitartez, landa ingurunea
babesteko moduan, eta oreka bat bilatuz haren garapen ekonomikoaren,
ekosisteman duen eginkizunaren (lehengaien hor nidura, ingurunearen
artapena, eta abar) eta ingurumen nahiz paisaia kalitateko baldintza egokien
artean.

 Denentzat pentsatutako udalerri bat proposatzea, jatorriagatik, arrazagatik,
adinagatik edo sexuagatik diskriminaziorik egiten ez duena, eta herritarren
partaidetzako mekanismoak dituena:

 HAPOn lurraldearen soinu-zonakapen bat sartzea, soinu-areaka, zaratari
buruzko 2003ko azaroaren 17ko 37/03 Legean eta hura garatzen duen 2007ko
urriaren 19ko 1367/07 Errege Dekretuan aurreikusitakoen arabera, kontuan
hartuta soinu-zorguneak eta jatorri naturaleko soinu -erretserbak egon daitezen,
aurreko arauen arabera ezarrita.

5. INGURUMEN ADIERAZLEEN HELBURUAK

Adierazle multzo bat definitu beharko da ingurumen helburuak betetzearen jarraipena
egin ahal izateko. Nolanahi ere, jarraipen adierazleak betetzearen helburuak, atalaseak
eta irizpideak definitu behar dira, baita haien datu-hartzerako eta kalkulurako programa
bat ere. Era berean, udalerrien organigramaren barruan  arduradun bat izendatuko da,
hark jarraipen programa gauzatu dezan, modu zuzenean edo aholkularitza bat
azpikontratatuz.

6. INGURUMENA BABESTEKO PLANAREN ETA HELBURUEN BARRUAN
DAUDEN INGURUMEN INTERES BEREZIKO BALIABIDE ETA GUNEAK

Ingurumen Zuzendaritza Nagusian dagoen informazio bibliografikoa eta kartografikoa
begiratuta eta beste administrazio batzuek emandako erantzunak kontuan hartuta,
ondorengo baliabide hauskorrak eta/edo baliotsuak identifikatu dira planaren aplikazio
eremuan (Abaltzisketako udal barrutia), eta horiei arreta berezia jarri beharko zaie
HAPO eta dagokion IEBE azterketa idazterakoan. Identifikatutako elementu
bakoitzerako babes helburua definitu da. Ingurumen aldetik interes berezia duten
elementuen zerrenda orientagarria da eta IEBE azterketarekin osatu beharko da,
udalerriaren ingurumen inbentario sakon baten bitartez.

a) Biotopo babestua eta Aralarreko Parke Naturala. Parke Natural izendatu zuten
eta Natura Baliabideen Antolamendurako plana onartu zuten d ekretuetan
ezarritakoa errespetatu beharko da.

b) Uraren herri jabaria eta horren babes zorgunea eta zaingunea, Ur Legearen testu
bateratuak eta Legea garatzeko erregelamenduak arutu takoa. EAEko ibaiak eta
errekak antolatzeko lurraldearen alorreko pl anak agindutakoa bete beharko du
HAPOk. Uren kalitateari dagokionez, udalerriko hondakin urak egoki kudeatzeko
irtenbide bat aurreikustea HAPOren betebeharra izango da , eta tratamendu egoki
bat ezartzen ez den bitartean, uraren herri jabarira isurtzen den karga
kutsagarriaren gehikuntza saihesteko neurriak ezarri beharko dira . Era berean,
HAPOren ordenantzak ezarri beharko du nahitaez arazketa sistema autonomoak
instalatzea landa etxe guneetan eta nekazaritzako eta abeltzaintzako jarduerak
izango diren guneetan, eta gainera, industria jardueretarako hondakin urak
tratamendu egokia jasotzea eskatu beharko du.

c) Labain erreka Pirinioetako muturluzearentzat “interes bereziko gune” bezala
agertzen da 2004ko maiatzaren 12ko Foru Aginduan, Gipuzkoako Lurralde
Historikoan Pirinioetako muturluzea (Galemys pyrenaicus) kudeatzeko plana
onartzen duenean. Hortaz, haien ertzetan proposatutako klasifikazioa k eta
kalifikazioak kudeaketa plan horrekin bateragarria izan beharko dute.

d) EAEko korridore ekologikoen sarearen elementuak. Abaltzisketako udalerrian
Ernio-Gatzume-Izarraitz- Aiako Harria Parke Naturala eta Aralarko Parke Naturala
lotzen dituen korridoreak daude. Moteltze eremu bat ere badago. Ondorioz,
erabilera antolamenduak eta babesteko moduak ezartzea gomendatzen da
korridore horien loturak mantentzea errazteko.
Azkenik, Gaintzako udalerriarekin mugan dagoen Ibiur erreka “loturazko interes
bereziko ibai zatia” bezala kalifikatzen dute, eta, b eraz, bideak mantendu eta
hobetu beharko dira eta, bereziki, ur -bazterrak, bideen osotasuna eta haien lotura
funtzioa hobetzen laguntzeko.

e) Akuiferoak kutsatzeko kalteberatasun handia edo oso handia  duten eremuak,
gehienbat Aralarko Parke Naturalean daudenak. Erabilera antolamenduak eremu
horietan jarduera kutsagarriak ezartzea saihestu beharko du eta, era berean,
baldintzak ezarriko ditu nekazaritza eta abeltzaintza jarduerek lurrazpiko ur
baliabideen kalitatean eraginik izan ez dezaten.

f) h) Babestutako eremuak 2000/60/CE Uraren Zuzentarau Markoaren arabera .
Abaltzisketako udalerrian babestutako bost eremu izendatu dira giza kontsumora
bideratutako azalera bilketetarako. Akuiferoei eta hartuneei babes egokia ematea
aurreikusi beharko du HAPOk .

g) Baso autoktonoak. Zuhaizti autoktonoen masak (hariztia-baso mistoa, pagadia,
haltzadiak, eta abar.) HAPO idazterakoan hostozabal autoktonoen masak
mugatuko dira, eta masa onenak izendatzeko aukera aztertuko da, “ babes
bereziko” lurzoru hiritarrezinaren antolamendua ren sailkapenaren barruan, Lurralde
Antolaketako Jarraibideetan ezarritako irizpideari jarraituz. Osagarri modura,
egoera txarrean dauden baso eremuei, sasiz betetako zonei eta lurzoru marjinalei
“ingurumen hobekuntzako” kategoria esleitu ahalko zaie, baso autoktonoen masak
lehengoratzeko.

h) Balio agrologiko handiko eremuak. Balio estrategiko handiko lurzoru gutxi dago
udalerrian nekazaritza eta basogintzako lurraldeko alorreko planaren arabera, eta ,
beraz, HAPOk lurzoru horiek babestea eta ustiatzen mantentzea aurreikusiko du
eta lurzoru horiek artifizializatzea eta galtzea saihestu beharko du.  Era berean,
nekazaritza ustiapen estrategikoak babesten saiatuko da.

i) Euskal Kultura Ondarea osatzen duten ondasunak. HAPO idazterakoan
ondasun arkeologikoaren eta udalerriko ondasun arkitektonikoaren elementuen
inbentarioa egingo da, eta zehaztapen horiek elementu horiek babestuko ditu,
Euskal Kultura Ondarearen uztailaren 3ko 7/1990 Legearen arabera.

7.  INFORMAZIO ETA KONTSULTA MODUAK

Plan eta programa jakin batzuek ingurumenean duten eragina ebaluatzeari buruzko
2006ko apirilaren 28ko 9/06 Legeak 9. eta 10. artikuluetan ezarritakoa betez,
informazio eta kontsula moduei dagokienez, Abaltzisketako Udalak jarduketa hauek
egingo ditu:

a) Eraginpeko herri administrazioei eta interesatuta dagoen jendeari kontsultatzea,
Planaren lehen agiriaren bitartez eta haren ingurumen eraginaren baterako ebaluazio
azterketaren bitartez.

b) Planaren lehen agiria eta haren ingurumen eraginaren baterako ebaluazio azterketa
jendaurrean jartzea, Euskal Herriko Agintaritzaren Aldizkarian iragarkia argitaratuz,
gutxienez 45 egun emanda haiek aztertzeko eta oharrak egiteko.

Ondorio horietarako, honako hauek joko dira eraginpeko herri administraziotzat eta
interesatuta dagoen publikotzat: erreferentzia agiri hau idazterakoan ingurumen
zuzendaritza nagusiak kontsultaturiko administrazioak eta erakundeak (agiri honetako
2. atala), eta Udalak identifika litzakeen herri mailako erakundeak (auzotarren
elkarteak, herritarren foroak eta best e entitate batzuk).



14

8. INGURUMEN ERAGINARI BURUZKO ALDEZ AURREKO TXOSTENA

Ingurumen eraginaren baterako ebaluazio prozedura arautzeari buruzko 2003ko
uztailaren 22ko 183/03 Dekretuak 17. artikuluan ezarritakoa betez, irizpide eta
irtenbide orokorren gaineko erabakia hartu aurretik, edo, hala badagokio, HAPO
hasieraz onartu aurretik, Abaltzisketako Udalak Ingurumen Zuzendaritza Nagusiari
eskatu behar dio ingurumen eraginari buruzko aldez aurreko txostena egin dezan, eta
eskaera hari erantsi behar dizkio Planaren aurrerapenaren edo lehen agiriaren
eskaera, eta ingurumen eraginaren baterako ebaluazio azterketarena, erreferentzia
agiri honetako 3. atalean zehaztutako edukia duena.

Donostian, 2008ko abuztuaren an

INGURUMENEKO ZUZENDARI NAGUSIA ,

Sin.: JAVIER ZARRAONANDIA ZULOAGA


